
Apakah kegunaan Ketofen Gel 

Ketofen Gel digunakan untuk 

melegakan kesakitan otot dan sendi 

disebabkan oleh keradangan atau 

cedera ringan yang berpunca daripada 

aktiviti-aktiviti seperti sukan. 

Bagaimana Ketofen Gel berfungsi 

Produk ini mengandungi bahan aktif 

iaitu ketoprofen yang tergolong dalam 

kumpulan Non-Steroidal Anti-

Inflammatory Drugs (NSAID). 

NSAID berfungsi untuk menghalang 

penghasilan prostaglandins yang 

dihasilkan apabila badan anda 

mengalami kesakitan atau kecederaan 

dan seterusnya melegakan kesakitan 

dan keradangan. 

Sebelum menggunakan Ketofen Gel  

- Bila tidak boleh menggunakan 

Jangan guna Ketofen Gel jika  

 anda atau anak anda mempunyai 

alahan kepada ketoprofen, 

NSAID lain atau mana-mana 

bahan lain yang terkandung 

dalam ubat ini (disenaraikan 

dalam Maklumat lanjut). 

 

 Anda mempunyai luka kulit, 

kulit terkoyak atau luka 

yang dijangkiti kuman 

 

- Sebelum menggunakan Ketofen 

Gel 

Dapatkan nasihat doktor anda 

jika anda atau anak anda 

mempunyai masalah buah 

pinggang. Jangan gunakan pada 

kanak-kanak berumur di bawah 5 

tahun. 

Mengandung dan menyusukan 

anak  

  

Dapatkan nasihat doktor atau ahli 

farmasi jika anda mengandung, 

merancang untuk mengandung 

atau sedang menyusukan anak 

sebelum menggunakan sebarang 

ubat.  

 

Jika anda harus menggunakan 

Ketofen Gel semasa 

mengandung, penggunaannya 

haruslah dihentikan satu minggu 

sebelum tarikh dijangka bersalin. 

 

Ketoprofen dirembeskan dalam 

kuantiti yang kecil ke dalam susu 

ibu. Oleh itu, ia tidak harus 

digunakan semasa menyusukan 

anak untuk mengelakkan kesan 

sampingan yang tidak diingini. 

 

- Jika mengambil ubat-ubat lain 

Beritahu doktor atau ahli farmasi 

anda sebelum mengguna Ketofen 

Gel jika anda sedang 

menggunakan atau mengambil 

sebarang ubat lain, termasuk ubat 

yang dibeli tanpa preskripsi dari 

farmasi, pasar raya, atau kedai 

makan kesihatan.  

 

Cara menggunakan Ketofen 

Gel 

Untuk penggunaan luaran sahaja. 

Ikuti arahan yang diberikan oleh 

doktor dan ahli farmasi anda. Ia 

mungkin berbeza daripada 

maklumat yang terkandung di 

dalam risalah ini. Jika anda tidak 

memahami arahan pada label, 

sila minta bantuan doktor atau 

ahli farmasi anda. 

 

- Berapa banyak harus 

digunakan 

Untuk orang dewasa dan kanak-

kanak melebihi 5 tahun: Sapu 2 

hingga 4 kali setiap hari di atas 

kawasan yang sakit atau terdapat 

keradangan.  

Sapukan ubat dan gosok 

sehingga ubat diserap 

sepenuhnya. 

 

- Bila perlu digunakan 

 

Sapu sebanyak 2 – 4 kali setiap 

hari atau apabila diperlukan 

ataupun seperti yang diarahkan 

oleh doktor atau ahli farmasi 

anda. 

 

- Berapa lama perlu digunakan 

 

Gunakan ubat ini mengikut 

tempoh masa yang ditetapkan 

oleh doktor anda. 

 

- Jika anda terlupa menggunakan 

 

Sapukan dos yang tertinggal 

sebaik sahaja anda teringat. 

Sekiranya sudah hampir masa 

untuk dos seterusnya, abaikan 

dos yang tertinggal dan 

kemudian teruskan menyapu 

ubat mengikut jadual seperti 

biasa. Jangan sapukan dos 

berganda untuk menggantikan 

dos yang tertinggal. 

 

- Jika tersapu dos berlebihan 

(overdose) 

 

Hubungi doktor anda dengan 

segera atau pergi ke Jabatan 

Kecemasan hospital terdekat, 

jika dos berlebihan telah 

digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. 

Anda mungkin memerlukan 

perhatian perubatan segera. 

 

Menelan ubat ini secara tidak 

sengaja akan menyebabkan 

kesan sampingan. 

 

Semasa menggunakan Ketofen 

Gel 

 

- Perkara yang perlu dilakukan 

 

 Beritahu semua doktor, doktor 

gigi dan ahli farmasi yang sedang 

merawat anda bahawa anda 

sedang menggunakan Ketofen 

Gel. 

 

 Beritahu doktor anda segera jika 

anda mengandung semasa 

menggunakan ubat ini. 

 

 Dapatkan nasihat doktor anda 

sekiranya simptom anda tidak 

berkurangan atau bertambah 

teruk. 

 

- Perkara yang tidak boleh 

dilakukan 

 Ubat ini mengandungi 

ketoprofen yang tergolong dalam 

ubatan NSAID. Jangan gunakan 

ubat ini dengan ubatan NSAID 

lain pada masa yang sama. 

 

 Jangan guna sebarang ubat 

baharu tanpa berbincang dengan 

doktor atau ahli farmasi anda. 

 

 Jangan berikan Ketofen Gel 

kepada sesiapa sahaja, walaupun 

mereka mempunyai simptom 

atau keadaan yang sama dengan 

anda. 

 

- Perkara yang perlu diberi 

perhatian 

Kawasan kulit yang disapu ubat 

harus dielakkan daripada 

terdedah kepada cahaya matahari 

atau sinaran UV semasa sedang 

menerima rawatan atau dua 

minggu selepas rawatan 

diberhentikan untuk 

mengelakkan reaksi kulit. 

Jika anda mengalami kesan 

sampingan kulit semasa 

penggunaan produk ini, hentikan 

penggunaan dan jumpa doktor 

anda secepat mungkin. 

Kesan-kesan sampingan 

Seperti ubat-ubatan lain, Ketofen 

Gel boleh menyebabkan kesan 

sampingan, walaupun bukan 

semua orang akan 

mengalaminya. 

 

Jumpa doktor atau ahli farmasi 

anda dengan segera jika anda 

mengalami sebarang kesan 

sampingan selepas 

menggunakan ubat ini. 

 

Kesan sampingan yang pernah 

dilaporkan termasuk:  

 

 

 

 

 Kesan sampingan kulit 

seperti sensitif kepada 

cahaya matahari, kegatalan 

dan kemerahan 

 

 Reaksi kulit yang lagi teruk 

seperti kulit melepuh atau 

ruam kulit. (jarang) 

 

Anda boleh melaporkan 

sebarang kesan sampingan atau 

kesan advers ubat kepada Pusat 

Pemantauan Kesan Advers Ubat 

Kebangsaan melalui laman web 

npra.gov.my [Consumers → 

Reporting Side Effects to 

Medicines (ConSERF) or 

Vaccines (AEFI)]. 

Cara penyimpanan dan 

pelupusan Ketofen Gel 

- Penyimpanan 

Pastikan semua ubat tidak dapat 

dilihat atau dicapai oleh kanak-

kanak.  

Simpan Ketofen Gel di bawah 

suhu 30°C.  

Jauhkan Ketofen Gel dari api dan 

tidak boleh dibakar. 

- Pelupusan 

Ubat-ubat tidak harus dilupuskan 

melalui air buangan atau sisa isi 

rumah. Sila rujuk kepada ahli 

farmasi anda mengenai cara yang 

betul untuk melupuskan ubat 

yang tidak diperlukan lagi. 

Langkah-langkah ini dapat 

membantu melindungi alam 

sekitar. 

Maklumat lanjut 

- Rupa dan warna produk 

Gel yang tidak berwarna dalam 

tiub aluminium 

- Bahan-bahan kandungan 

- Bahan aktif 

 Ketoprofen 

- Bahan tidak aktif 

 Propyl Paraben, Butylated 

Hydroxytoluene, Disodium 

EDTA, Methyl Paraben, 

Spike Lavender, 

Aminomethyl Propanol 

(AMP-95), Carbopol ETD 

2020, Isopropyl Alcohol (2-

Propanol), Deionised Water 

- Nombor MAL 

MAL06100567AZ 

 

Pengilang dan Pemegang 

Pendaftaran Produk 

HOVID Bhd. 

121, Jalan Tunku Abdul Rahman 

(Jalan Kuala Kangsar), 30010 

Ipoh, Perak, Malaysia 

Tarikh kemaskini RiMUP 

14/06/2024 

Nombor Siri 

NPRA(R4/1)130524/00061 

 


